
A canteira porriñesa Eidos acollerá o IV Certame de pintura
rápida en explotacións mineiras de galicia mineira 2009 
por VM - 27/08/2009

A Cámara Oficial  Mineira de Galicia vén de abrir o prazo para participar no IV Certame de 
pintura rápida en explotacións mineiras de Galicia Mineira 2009. A canteira Eidos, situada 
no concello pontevedrés d'O Porriño, acollerá o vindeiro 12 de setembro esta cuarta edición, 
organizada coa colaboración de Grupo DFG e da Asociación de Canteiras de Galicia e co 
apoio da Consellería de Economía e Industria. Deste xeito, a corporación representativa do 
sector mineiro galego continúa a promover manifestacións artísticas para achegarlle a realidade da 
minaría e dos seus espazos ao conxunto da  sociedade. En anos anteriores, a canteira Juanita, en 
Carballeda de Valdeorras, a mina de San Finx, en Lousame, e a de Endesa, nas Pontes de García 
Rodríguez, foron os espazos onde se desenvolveu o concurso. 

Todas as persoas que o desexen poderán participar no certame. A inscrición é gratuíta e o 
prazo permanecerá aberto ata o mesmo día da cita artística, aínda que cómpre facer unha
preinscrición, remitíndolle á Cámara Mineira o nome completo, idade, número do DNI e teléfono de 
contacto de cada participante. As persoas interesadas poden solicitar máis información a través do 
teléfono 981 139 663; do fax 981 139 664 ou do enderezo electrónico cmg@camaraminera.org,
así como na web www.camaraminera.org.   

O estilo, a técnica e os materiais utilizados en Mineira 2009 serán libres. Cada
participante achegará o seu material de traballo e poderá realizar a súa obra desde as 10.00 ata as 
18.00 horas en calquera punto das zonas sinalizadas na canteira. A continuación, os traballos, cuxa 
temática deberá estar relacionada coa contorna da mina, exporanse na sede da Asociación de 
Canteiras de Galicia, situada tamén no Porriño, para seren valorados polo xurado. No certame 
outorgaranse tres premios, dotados con 2.000, 1.500 e 1.000 euros, e cinco accésits de 300 euros.
Ademais, todos os participantes recibirán un diploma acreditativo. As tres obras premiadas 
quedarán en poder dos organizadores, así como os seus dereitos de autor.    

45.000 metros cúbicos 
 
 A canteira Eidos, cuxa explotación se iniciou nos anos 70, é a de maior tradición dentro de 
Grupo DFG.  O material que se extrae é Rosa Porriño, cunha produción anual aproximada de 
45.000 metros cúbicos de granito en bloques. Grupo DFG naceu en 1970 da man de David
Fernández Grande, quen dedicou a súa vida a formar este grupo de empresas, actualmente
liderado polos seus fillos. Con presenza en Europa, América, África e Asia, Grupo DFG integra todas 
as áreas do negocio do granito: investigación, extracción, distribución, elaboración e colocación. 

 Grupo DFG forma parte da Asociación de Canteiras de Galicia, que agrupa as empresas 
explotadoras de granito en bloque da Comunidade autónoma. Os seus principais obxectivos son
fomentar o desenvolvemento destas empresas, mellorar a seguridade e saúde nas
canteiras galegas e promover actividades de interese para o sector. Cómpre destacar que 
máis do 60 por cento do granito producido en España se extrae en Galicia. 

Diversificación 
 
A Cámara Oficial Mineira de Galicia, con sede na cidade da Coruña, representa o sector industrial 
dos recursos minerais na Comunidade autónoma: empresas mineiras, balnearios e augas 
minerais. É unha corporación de dereito público fundada no ano 1925 e un órgano consultivo da 
Administración tutelado pola Consellería de Economía e Industria da Xunta de Galicia.  

O estilo, a técnica e os materiais 
utilizados en Mineira 2009 serán libres. 
Cada participante achegará o seu 
material de traballo e poderá realizar a 
súa obra desde as 10.00 até as 18.00 en 
calquera punto das zonas sinalizadas na 
canteira. A continuación, os traballos, 
cuxa temática deberá estar relacionada 
coa contorna da mina, exporanse na sede 
da Asociación de Canteiras de Galicia, no 
Porriño, para seren valorados polo 
xurado.  
 
No certame outorgaranse tres premios, 
dotados con 2.000, 1.500 e 1.000 euros, e 
cinco accésits de 300 euros. Amais, todas 
as persoas participantes recibirán un 
diploma acreditativo. As tres obras 
premiadas quedarán en poder da 

organización, así como os seus dereitos de autor.    
 
A inscrición, aberta a todas as persoas que o desexen, é gratuíta e pódese realizar até o mesmo día do 
certame, aínda que cómpre facer unha preinscrición, remitíndolle á Cámara Mineira o nome completo, a 
idade, o número do DI e o teléfono de contacto. Pódese solicitar máis información a través do teléfono 
981 139 663, do fax 981 139 664, do enderezo electrónico cmg@camaraminera.org, ou da web 
www.camaraminera.org.   
 
O granito, unha potencia 
 
A canteira Eidos, cuxa explotación se iniciou nos anos 70, é a de maior tradición dentro de Grupo DFG. 
Extráese dela Rosa Porriño, cunha produción anual aproximada de 45.000 metros cúbicos de granito en 
bloques. O IV Certame de Pintura Rápida está organizado pola Cámara Oficial Mineira de Galicia coa 
colaboración de Grupo DFG e da Asociación de Canteiras de Galicia, e co apoio da Consellaría de 
Economía e Industria, e nas anteriores edicións pasou pola canteira Juanita, en Carballeda de 
Valdeorras, a mina de San Fins, en Lousame, e a de Endesa, nas Pontes de García Rodríguez. 
 
Grupo DFG naceu en 1970 da man de David Fernández Grande, e na actualidade lévano os fillos. Con 
presenza en Europa, América, África e Asia, integra todas as áreas do negocio do granito: investigación, 
extracción, distribución, elaboración e colocación. Forma parte da Asociación de Canteiras de Galicia, 
que agrupa as empresas explotadoras de granito en bloque (máis do 60% do granito producido no 
Estado se extrae en Galiza). 
 
A Cámara Oficial Mineira de Galicia, con sede na cidade da Coruña, representa o sector industrial dos 
recursos minerais na Comunidade autónoma: empresas mineiras, balnearios e augas minerais. É unha 
corporación de dereito público fundada no ano 1925 e un órgano consultivo da Administración tutelado 
pola Consellería de Economía e Industria da Xunta.  

INSCRICIÓN ABERTA ATÉ O SÁBADO 

Novo certame de pintura rápida na mina 
Redacción .  A canteira Eidos, no Porriño, acolle este sábado a cuarta edición do Mineira, concurso de pintura 
rápida en explotacións mineiras galegas.  

 08.09.2009 | 14:18 

